
Izjava OHR-a na konferenciji
za  tisak  međunarodnih
organizacija u Banja Luci i
Mostaru
Sastanak političkih direktora Vijeća za provedbu mira

Politički  direktori  Vijeća  za  provedbu  mira  sastaće  se  u
četvrtak i petak u Sarajevu. OHR će naknadno saopštiti detalje
o mogućnostima novinara da prate ovaj sastanak sutra. Kao i
obično komunike o detaljima sastanka biće izdat u petak.

Hays u Fojnici

Prvi zamjenik Visokog predstavnika, Donald Hays, danas će u
Fojnici održati govor na Konferenciji o najboljim praksama za
održivi  povratak,  koju  organiziraju  Pakt  stabilnosti,
Građanjski pakt za Jugoistočnu Europu i nizozemska nevladina
organizacija IKV. Na konferenciji sudjeluju gradonačelnici iz
Srbije, Hrvatske kao i iz Bosne i Hercegovine.

Ambasador Hays naglasit će suštinsku vezu između povratka i
održivog  razvoja.  Kazat  će  da  u  mnogim  slučajevima
gradonačelnici iskazuju veći smisao za ekonomski realizam nego
što to čine neki direktori javnih poduzeća, koji se vraćaju na
stare staze planske ekonomije jer,  – citiram – “zajednice
koje su nekada opsluživala industrijska postrojenja koja sada
ne  postoje  nemaju  izbora  nego  tražiti  alternative.  Te
alternative postoje – u obliku malih i srednjih poduzeća i
novih poduzeca koje su financiraju iz privatnih ulaganja. Ne
treba mnogo vremena da bi se naučilo kako funkcionira nova
ekonomija kada se shvati da ta nova ekonomija može stvarati
nova radna mjesta.”

Ambasador Hays će skrenuti pozornost da slobodno tržište može
biti  fleksiblnije  i  može  bolje  odgovarati  društvenim
prioritetima  od  stare  planske  ekonomije,  jer  se  odluke
privatnog  ulaganja  ne  temelje  na  etničkim  predrasudama.
Citiram:  “Novac  ide  tamo  gdje  može  biti  ostvaren  profit.
Općine moraju naučiti jezik tržišta u svojim nastojanjima da
privuku  ona  ulaganja  o  kojima  ovisi  preporod  njihovih
zajednica. To je jezik koji ne poznaje ekstremizam – zapravo,
u posljednjih pet godina, bili smo svjedoci jasnog obrasca
širom zemlje koji je  pokazao da ne postoji sklonost za strana
ulaganja u ona područja gdje se zadržao i u kojima preovladava
ratni ekstremizam.”

Ambasador  Hays  apelirat  će  na  brzo  iznalaženje  rješenja
sadašnjem nezadovoljavajućem opisu odgovornosti između općina
i razina vlasti koji su iznad njih. Odgovornosti često nisu
jasno  naznačene,  a  općine  se  često  moraju  boriti  za
financijska  sredstva  kako  bi  ispunile  temeljne  općinske
zadaće. Trenutno se vodi rasprava o zakonodavstvu koje bi
trebalo  riješiti  ovaj  problem.  Kada  pitanje  odgovornosti
gradonačelnika bude riješeno, zakonodavna tijela će se moći
pozabaviti  pitanjem  ravnopravnijeg  i  manje  samovoljnog
financiranja općina.


